
Анотация:
Бұл жұмыстың мақсаты — физиканы оқыту процесінде демонстрациялық тәжірибелерді қолдан жасалынған электрометр пайдалану арқылы жетілдіру әдісін зерттеу. Демонстрациялық тәжірибелер оқушыларға физикалық құбылыстарды көзбен көріп, түсінуге, теориялық білімдерін бекітуге көмектеседі. Қолдан жасалынған приборларды қолдану оқушылардың қызығушылығын арттырып, материалды жеңіл меңгеруге жағдай жасайды. Зерттеу барысында түрлі қарапайым және қолжетімді материалдардан жасалатын приборлардың артықшылықтары талқыланып, олардың оқу процесіндегі тиімділігі көрсетіледі. Сонымен қатар, демонстрациялық тәжірибелерді қолдану арқылы оқушылардың шығармашылық қабілеттерін дамытуға мүмкіндік беріледі.


Кілт сөздер: 
Физиканы оқыту, демонстрациялық тәжірибелер, қолдан жасалынған приборлар, оқыту әдістемесі, тәжірибе, шығармашылық қабілеттер, оқушылардың қызығушылығы, физикалық құбылыстар, білім беру, эксперимент.

.
Электрометр

Электрометр – электр зарядтарын өлшейтін және олардың бар екенін анықтайтын құрал. Бұл құрылғыны физикада бірнеше заңдылықтарды түсіндіру үшін қолданады, олардың ішіндегі ең маңыздылары:
1. Кулон заңы – екі зарядталған дененің өзара әсерін сипаттайды. Электрометрді зарядтардың шамасын өлшеу үшін қолдана отырып, олардың арасындағы әсер күшін Кулон заңына сәйкес анықтауға болады.
2. Электр өрісінің потенциалы – электрометр көмегімен электр өрісінің потенциалын анықтауға және потенциалдың зарядқа тәуелділігін зерттеуге болады.
3. Зарядтардың сақталу заңы – электрометр зарядтарды қосқанда немесе бөлгенде олардың жалпы мөлшерінің өзгермейтінін көрсетеді.
4. Электростатикалық индукция құбылысы – электрометрді индукция кезінде пайда болатын зарядтарды өлшеу үшін қолдануға болады.
Электрометр арқылы осы заңдылықтарды тәжірибе жүзінде зерттеп, түсінуге болады, бұл электрлік құбылыстарды тереңірек түсінуге көмектеседі.
Электрометрді қолдан жасау оқушыларды құрылғымен тікелей жұмыс жасауға тарту арқылы олардың қызығушылығын арттырады. Бұның бір артықшылығы — оқушылар физикалық заңдылықтарды абстрактілі түрде емес, өз қолымен жасай отырып, жан-жақты түсінеді.
Қарапайым материалдардан құрал-жабдықтар жасау білім беру мекемелерінде шығындарды азайтып қана қоймай, эксперимент жасауда материалдық тұрғыдан тәуелділікті төмендетеді.


Керекті құрал жабдықтар:
1.Шыны банка қақпағы мен ( 0.25 л  немесе 0.5 л)
2.Алюминді фольга қағазы 
3.Жез немесе алюминді сым 
4.Шар 


Жасалу тәсілі мен реті: 
 Ең алдымен банканың қақпағына 2-5 мм саңылау жасаймыз.Келесі сымды 1-суреттегідей етіп төмені жағынан 3 см қабығын ашуымыз керек. Ары қарай фольга қағазын 4×4 см етіп 2 данасын қорқамыз.(2-сурет)
Фольга қағазына 10 см қырқып алып, оны шарик тәріздес формаға келтіреміз.
Ендігі кезекте жасаған детальдарды  3-суреттегідей құрастырамыз.

1-сурет.                       2-сурет

Міне біздің қолдан жасалған электрометр дайын. Қолымызға шарды алып, үрлейміз және тексереміз.
Қазіргі таңда 1 пара яғни 2 дана электрометр 17500 теңге тұрады. 

3-сурет

Электрометрдің жұмыс істеу принципі:

Қарапайым тәжірибе жасап, зарядталмаған диэлектрик электр өрісін туғыза алатынын дәлелдеуге болады. 3-суретте қолдан жасалған  электрометрі. Егер осындай электрометр алюминді шарына зарядталмаған диэлектрикті, мысалы, шарды  жақындатсақ, онда электрометрдің алюминді тілшілер қозғалмайды  (4-сурет). Бұл зарядталған дискінің электр өрісіне орналастырылған диэлектриктің өзі электр өрісің тудырған жағдайда ғана болады. Бұл өpic екі таяқшаның зарядын азайтады да, соған сәйкес алюминді шарынның зарядын арттыра отырып, электрометрдің таяқшасындағы зарядтардың тарап орналасуына ықпалын тигізеді.(5-сурет)

4-сурет.                                           5-сурет

 

Қорытынды:

Бұл жұмыс физиканы оқытуда демонстрациялық тәжірибелер мен қолдан жасалған электрометрді пайдаланудың маңыздылығын көрсетеді. Қолдан жасалған электрометр сияқты қарапайым құрылғы арқылы оқушылар электр зарядтары мен электр өрісі туралы түсінік қалыптастырады және бұл теориялық білімді тәжірибе жүзінде бекітуге мүмкіндік береді. Оқушылардың өз қолымен тәжірибе жасауға қатысуы олардың физикаға деген қызығушылығын арттырып қана қоймай, шығармашылық қабілеттерін де дамытады. Сонымен қатар, мұндай әдіс мектептердегі тәжірибелерге арналған шығындарды азайтып, оқушыларға физикалық құбылыстарды түсіндіруде тиімді жол болып табылады.




















Пайдаланылған әдебиеттер тізімі:

1. Кикоин И.К., Кикоин А.К. «Физика. Учебник для 10-11 классов» 
2. Кем В.Л., Пинский А.Ф. «Общая физика»
3. Сивухин Д.В. «Общий курс физики. Электричество»
4. Грачева Е.В. «Электричество и магнетизм»
5.https://www.uniface.kz/index.php?post=article&section=1&id=1310

